
Avadhana Stotram Vandanastavam Va

அவதா⁴நஸ்தோத்ரம் வந்த³நாஸ்தவம்

ௐ நமோ லோகநாதா²ய ।
ஆராதி⁴தோऽஸி பு⁴ஜகா³ஸுரலோகஸங்கை⁴-
ர்க³ந்த⁴ர்வயக்ஷமுநிபி: ⁴ பரிவந்தி³தாய ।
த்³வாத்ரிம்ஶதா³தி³வரலக்ஷணபூ⁴ஷிதாய
நித்யம் நமாமி ஶிரஸா கருணாமயாய ॥ 1॥
பா³லார்ககோடிஸமதேஜகலேவராய
ஆலோகிதே ஸுக³தஶேக²ரதா⁴ரிதாய ।
ஶுப்⁴ராம்ஶுமௌலிதிலகாய ஜடத⁴ராய
நித்யம் நமாமி ஶிரஸா கருணாமயாய ॥ 2॥
அம்போ⁴ஜபாணிகமலாஸநஸம்ஸ்தி²தாய
யஜ்ஞோபவீதப²ணிராஜஸுமண்டி³தாய ।
ரத்நாதி³ஹாரகநகோஜ்ஜ்வலபூ⁴ஷிதாய
நித்யம் நமாமி ஶிரஸா கருணாமயாய ॥ 3॥
உத்பாத³ப⁴ங்க³ப⁴வஸாக³ரதாரகாய
து³ர்க்³ராஹது³ர்க³திபு⁴வாம் பரிமோசகாய ।
ராகா³தி³தோ³ஷபரிமுக்த ஸுநிர்மலாய
நித்யம் நமாமி ஶிரஸா கருணாமயாய ॥ 4॥
மைத்ர்யாதி³பி⁴ஶ்சதுரப்³ரஹ்மவிஹாரணாய
தா⁴ராம்ரு’தை:ஸகலஸத்த்வஸுபோஷணாய ।
மோஹாந்த⁴காரக்ரு’ததோ³ஷவிதா³ரணாய
நித்யம் நமாமி ஶிரஸா கருணாமயாய ॥ 5॥
தை³த்யேந்த்³ரவம்ஶவலிதாரணமோக்ஷதா³ய
ஸத்த்வோபகாரத்வரிதக்ரு’தநிஶ்சயாய ।
ஸர்வஜ்ஞஜ்ஞாநபரிபூரிததே³ஶநாய
நித்யம் நமாமி ஶிரஸா கருணாமயாய ॥ 6॥

அஷ்டாத³ஶநரகமார்க³விஶோத⁴நாய
அஜ்ஞாநகா³ட⁴திமிரபரித்⁴வம்ஸநாய ।
ஜ்ஞாநைகத்³ரு’ஷ்டிவ்யவலோகிதமோக்ஷதா³ய
நித்யம் நமாமி ஶிரஸா கருணாமயாய ॥ 7॥
த்வம் லோகநாத² பு⁴வநேஶ்வர ஸுப்ரதா³ய
தா³ரித்³ரயது:³க²மயபஞ்ஜரதா³ரணாய ।
த்வத்பாத³பங்கஜயுக³ப்ரதிவந்தி³தாய
நித்யம் நமாமி ஶிரஸா கருணாமயாய ॥ 8॥
மார்தண்ட³மண்ட³லருசிஸ்தத²தாஸ்வபா⁴வம்
த்வாம் நௌம்யஹ:ஸுப²லத:³ விமலப்ரபா⁴வம் ।
சிந்தாமணிம் ஸுஸத்³ரு’ஶம் த்வதிது³ர்ப⁴கோ³ऽஹம்
நித்யம் நமாமி ஶிரஸா கருணாமயாய ॥ 9॥
யத்³ப⁴க்திதோ த³ஶநகா²ஞ்ஜலிஸோத்தமாங்க³-
மஷ்டாங்க³கை: ப்ரணமிதம் தவ பாத³பத்³ம ।
து:³கா²ர்ணவே பதிதமுத்³த⁴ர மாம் க்ரு’பாலோ
நித்யம் நமாமி ஶிரஸா கருணாமயாய ॥ 10॥
ஸப்தாஷ்டபூ⁴தக³தமாத⁴வஶுக்லபக்ஷே
தாராபுநர்வஸு ஸஹே ப்⁴ரு’கு³ஸூநுவாரே ।
ஶ்ரீக்ரௌஞ்சதா³ரணதிதௌ² ச ஸ்துதிம் கரோமி
மே தே³ஹி வாஞ்சி²தப²லம் பு⁴வநைகநாத²॥ 11॥
யே பட²ந்தி மஹாபுண்யம் பவித்ரம் பாபநாஶநம் ।
ஸர்வகாமார்த²ஸித்³தி⁴ம் ச க³மிஷ்யந்தி ஸுகா²வதீம் ॥ 12॥
இதி ஶ்ரீமதா³ர்யாவலோகிதேஶ்வரப⁴ட்டாரகஸ்யாவதா⁴நஸ்தோத்ரம்

அத²வா வந்த³நாஸ்தவம் ஸம்பூர்ணம் ॥

